
BOSNA I HERCEGOVINA BOCHA Y XEPLIETOBHUHA
URED ZA RAZMATRANIJE ZALBI KAHLIEJTAPUJA 3A PABMATPABE XAJIBU
Filijala/Podruznica Mostar Dunujara Mocmap

Broj: IN2-03-07-1-1411-8/22
Mostar, 01.07.2022. godine

Ured za razmatranje Zalbi BiH, Filijala Mostar, rjelavajuéi po Zalbi broj 93-2/22 od
17.04.2022. godine ponudata ELCOM d.o.0. Tuzla, zastupan po punomoéniku Miroljubu
Radomiroviéu, advokatu iz Tuzle, izjavljenu na Tendersku dokumentaciju u postupku javne
nabavke: Nabava i ugradnja crpki rashladne vode s upravljatkim ormarom - SP CHE Capljina,
ugovornog organa JP Elektroprivreda Hrvatske zajednice Herceg Bosne d.d. Mostar, na osnovu
&lana 93. stav (7), 104. i ¢lana 111. stav (1) tatka d) Zakona o javnim nabavama ("Sluzbeni
glasnik BiH" broj: 39/14), na sjednici vijeéa I odrzanoj 01.07. 2022. godine, donosi

RIJESENJE

1. Zalba se usvaja i poni§tava se Tenderska dokumentacija u postupku javne nabavke:
Nabava i ugradnja crpki rashladne vode s upravljatkim ormarom - SP CHE Capljina
zajedno sa Obavjestenjem o nabavci broj 799-1-1-598-3-289/22 od 15.03.2022. godine.

2. Usvaja se zahtjev Zalitelja za naknadu troskova sastava Zalbe broj 93-2/22 od 17.04.2022.
godine u iznosu od 240,00 KM.

3. Obavezuje se JP Elektroprivreda Hrvatske zajednice Herceg Bosne d.d. Mostar da
zalitelju ELCOM d.0.0. Tuzla, zastupan po punomoéniku Miroljubu Radomirovicu,
advokatu iz Tuzle isplati iznos od 240,00 KM u roku od 15 dana od dana prijema ovog
Rjesenja.

4. Povrat naknade za pokretanje Zalbenog postupka izvriit ée se posebnim rjeSenjem ovog
organa.

OBRAZLOZENJE

JP Elektroprivreda Hrvatske zajednice Herceg Bosne d.d. Mostar, (u daljem tekstu: Ugovorni
organ), je pokrenuo postupak javne nabavke Nabava i ugradnja crpki rashladne vode s

upravljatkim ormarom - SP CHE Capljina. Obavjestenje o nabavci broj 799-1-1-598-3-289/22
objavljeno je na Portalu javnih nabavki 15.03.2022. godine. Nakon preuzimanja tenderske
dokumenacije, ponudaé ELCOM d.o.o. Tuzla zastupan po punomoéniku Miroljubu
Radomiroviéu, advokatu iz Tuzle (u daljem tekstu: Zalitelj) je dana 17.04.2022. godine izjavio
Zalbu, na odredbe iste.

Ugovomno tijelo Zalbu uz izjasnjenje prosljeduje ovome organu, kod koga je zaprimljena
dana 25.04.2022. godine, a ista je kompletirana uplatom naknade za pokretanje Zalbenog
postupka dana 09.05.2022. godine.

Zalitelj izjavljuje Zalbu zbog:

bitne povrede odredbi Zakona o javnim nabavkama BiH, Uputstva za pripremu modela
tenderske dokumentacije i ponuda, i druge relevantne pozitivno pravne regulative detaljno
elaborirane u nastavku Zalbe.

Zalitelj u Zalbi navodi:
ZALBENINAVOD 1.

U tenderskoj dokumentaciji pod tatkom 3.2.3 Tehnitka i profesionalna sposobnost
traZeno je:

»3.2.3 Tehni&ka i profesionalna sposobnost

3.2.3.18to se tice tehnicke i profesionalne sposobnosti, Ponuditelji trebaju ispuniti
sljedeée minimalne uvjete:

a) UspjeSno iskustvo ponuditelja u realizaciji 1 (jednog) Ugovora u posljednje 3 (tri)
godine, ratunajui od dana objave obavijesti o nabavi, minimalne vrijednosti u iznosu od
150.000,00 KM bez PDV-a iz oblasti isporuke istovrsne robe ili sli¢ne robe;

Napomena: Istovrsnom robom smatrati ée se roba koja je specificirana u obrascu za cijenu
ponude i tehnickim specifikacijama, dok ée se pod slinom robom smatrati ostale pumpe koje po
izvedbi te karakteristikama snage i visine dizanja nisu manje vrijednosti od opisanih u tehnickom
opisu i obrascu za cijenu ponude.,,

Predmet nabavke prema prilogu 3 OBRAZAC ZA CJENU PONUDE ukljuéuje:

»1. Izrada izvedbenog projekta kom 1
Izrada tehni¢ke dokumentacije kom 2
Razvodni ormar kom 1
Razvodni ormar kom 1
Elektro ormar za upravljanje sustavom rashladne vode kom 1
MontaZa novih elektro ormara kom 1
inZenjering radovi na podeSavanju parametara Soft startera, provjera smjera vrtnje
i pustanje pumpe u ruénom i automatskom radu. Kom 1
8. InZenjering radovi na programiranju PLC-a i Touch panela. kom 1

9. Testiranje i puStanje u probni rad kompletnog sistema, kom 1
10.  Obuka korisnika kom 1

NowhkwN

11.  Pripremni radovi - Demontaza postojeéih crpki i deponovanje na odgovarajuée
mjesto gdje odredi Investitor. Kom 3

12.  Crpke rashladne vode kom 3

13, Strojarski radovi na montazi crpki kom 3

14.  Strojarski radovi na prilagodbi crpke kom 1"

Na stranici 46 tenderske dokumentacije navedeno je:
»2. Predmet natjecajne dokumentacije

Predmet ove tehni¢ke specifikacije su ispruka i ugradnja tri nove crpke rashladne vode, te
zamjena upravljanja, signalizacije i zaStite za sve Cetiri crpke rashladne vode."

Tehnicki podaci u vezi sa crpakama dati su na treéini stranice 46 tenderske
dokumentacije, dok je opis zamjene sistema upravljanja, signalizacije i zatite dat na stranicama
od 49 do 53. Od tehnicke dokumentacije uz ponudu traZeno je na stranici 54 tenderske
dokumentacije:

8.2 Dokumentacija u fazi nudenja - ponudbene tehni¢ke dokumentacije

Kod predaje ponude za ,Zamjenu opreme drenaZe strojarnice"”, u tehnickom dijelu
ponude,

Isporugitelj opreme, koji nudi opremu po ovoj Tehni€koj specifikaciji - opisu duZan je
dostaviti tehni¢ku dokumentaciju koja sadrzi slijedece:

(1.) Tehnicki opis opreme,

(2.) Tehnicki opis komunikacijske opreme,

(3.) Tehnicki opis opreme za napajanje sustava,

(4.) Popis opreme sa tehnickim karakteristikama,

(5.) Popis preporucenih rezervnih dijelova,

(6.) Popis standarda i preporuka za nudenu opremu,

(7.) Vremenski plan isporuke opreme i radova,

(8.) Plan i program obuke osoblja Naruditelja."

Iz navedenog se mozZe zakljuditi da je sustina predmeta nabavke zapravo elektro oprema
koja se odnosi na sistem upravljanja, signalizacije i zaStite za Cetiri crpke, uz isporuku 3 crpke.
Pregledom traZenih kvalifikacija u pogledu tehni€ke i profesionalne sposobnosti utvrdujemo da je
zahtjev za kvalifikaciju nesrazmjeran predmetu nabavke ili pogre$no formuliran gdje se navodi:

»Napomena: Istovrsnom robom smatrati ée se roba koja je specificirana u obrascu za
cijenu ponude i tehni¢kim specifikacijama, dok ée se pod slicnom robom smatrati ostale pumpe
koje po izvedbi te karakteristikama snage i visine dizanja nisu manje vrijednosti od opisanih u
tehni¢kom opisu i obrascu za cijenu ponude.*

Tenderski zahtjev uopée ne predvida kvalifikaciju u pogledu sli¢ne opreme za sistem
upravljanja, signalizacije i zastite dok predvida pojam sli¢ne opreme samo za crpke koje nisu
sustinski dio predmeta nabavke.

Tenderska dokumentacija ne definie pojam sli¢nog ugovora. Clan 49 stav 1) pod a)
definiSe da se kao dokaz moZe zahtijevati ,spisak izvrSenih ugovora a koji su u vezi s
predmetnom nabavkom". Pojam ,,a koji su u vezi s predmetnom nabavkom" ukazuje da sli¢an
ugovor treba biti u vezi sa predmetom nabavke ali ne identi¢an istoj.

Pojam koji je naveden u zahtjevu ,Istovrsnom robom smatrati ée se roba koja je
specificirana u obrascu za cijenu ponude i tehni¢kim specifikacijama," je zapravo nemogud jer je
prosto nevjerovatno da postoji jo§ jedan projekat koji je ukljuéivao bas specifikaciju identiénu
traZzenoj tenderskoj dokumentaciji i to prema prilogu 3 OBRAZAC ZA CIJENU PONUDE koji
ukljucuyje:

»1. Izrada izvedbenog projekta kom 1

Izrada tehni¢ke dokumentacije kom 2
Razvodni ormar kom 1
Razvodni ormar kom 1
Elektro ormar za upravljanje sustavom rashladne vode kom 1
MontaZa novih elektro ormara kom 1
InZenjering radovi na podeSavanju parametara Soft startera, provjera smjera vrtnje
i pustanje pumpe u ruénom i automatskom radu. Kom 1

8. InZenjering radovi na programiranju PLC-a i Touch panda, kom 1

9. Testiranje i pustanje u probni rad kompletnog sistema, kom 1

10.  Obuka korisnika kom 1

11.  Pripremni radovi - DemontaZa postojeéih crpki i deponovanje na odgovarajuée
mjesto gdje odredi Investitor. Kom 3

12.  Crpke rashladne vode kom 3

13.  Strojarski radovi na montazi crpki kom 3

14.  Strojarski radovi na prilagodbi crpke kom 1¢

Dakle, pri pripremi zahtjeva tenderske dokumentacije, zahtjev za kvalifikaciju treba biti
srazmjeran predmetu nabavke u pogledu kompleksnosti ali ne i neosnovano ograniéavajudi.

Nowvhkwn

U slucaju kao $to je ova) Ured za razmatranje Zalbi je u Rjesenju broj IN2-03-07-1-3647-
7/21 od 03.02.2022 godine naveo:

»S tim u vezi, ova ugovorni organ istie da i sam ugovomni organ konstatuje da ne moze
prihvatiti referencu za termo agregat jer je tenderska dokumentacija propisana za hidro agregat,
Sto upucuje na Cinjenicu da je ugovorni organ sam sebi kontradiktoran, jer u tenderskoj
dokumentaciji navodi da traZi uspje$no iskustvo u realizaciji sli¢nih ugovora kao §to je predmet
nabavke, a iz izjaSnjenja na Zalbu i odgovora na postavljeno pitanje proizilazi da je iskljudiv u
zahtjevu da ponudaé ima uspjes$no iskustvo na odrZavanju sistema upravljanja hidro agregate. Pri
tome se napominje da ovaj organ ne spori ugovornom organu moguénost da traZi uspjesno
iskustvo u realizaciji istih ili sli€nih ugovora, ali ako definie pojam ,sliénih ugovora", onda
ugovorni organ mora definisati na isti na¢in da su ti ugovori sliéni predmetu nabavke, a ne moze
biti iskljuciv. Stoga ovaj organ smatra da ugovorni organ pojam sli¢no nije definisao na nadin da
prihvata uspje$no iskustvo u realizaciji sliénih ugovora, zbog &ega se navod Zalitelja cijeni
osnovanim.

Mostar, Vukovarska 10b, telefon 036/348-840, telefax 036/348-841 4



Apsolutno je neosnovano usko i ogranieno zatvaranje uslova za tehni¢ku i profesionalnu
sposobnost, kada ponuda&i mogu i dostavom referenci za kompleksnije projekte dokazati da
imaju iskustvo u vezi sa predmetnom nabavkom.

Postavljenim zahtjevom, ugovorni organ direktno krsi ¢lan Clan 3. (Op¢i principi) Zakona
o0 javnim nabavkama:

1) Ugovomi organ duZan je da postupa transparentno, da se u postupku javne nabavke
prema kandidatima/ponudadima ponasa jednako i nediskriminirajuce, na nadin da osigura
praviénu i aktivnu konkurenciju, s ciljem najefikasnijeg koristenja javnih sredstava u vezi s
predmetom nabavke i njegovom svrhom."

Stav Ureda za razmatranje Zalbi iznesen u rjeSenju IN2-01-07-1-674-8/17 od 16.11.2017.
je:

,Ovaj organ ne spori da Ugovomi organ ima diskreciono provo da propisuje usiove koje
ponudadi moraju ispunjavati medutim ugovorni organ je u obavezi da postujuéi zakonske
odredbe definige uslove te svako dodatno postroZavanje uslova u odnosu na zakonske odredbe ne
smije usloZnjavati postupak obzirom da ponudacima se treba omoguditi da nesmetano ucestvuju
u postupku pogotovo ako uzmemo u obzir da ugovorni organ ni¢im nije dokazao da samo
ovakvim definisanjem spornog uslova ponudagi ée moéi dokazati uspjesno iskustvo, obzirom da
je ovakav nadin definisanja uslova neuobicajen i stroZiji u odnosu na zakonske odredbe. Pri tome
ugovorni organ nije pruZio osnovano obrazloZenje koje bi upuéivalo usljed kojih konkretno
okolnosti, kojih dokazanih specifiénosti postupka je postupio na navedeni nadin, Sta je
specifiénost nabavke, pa da je postupio na drugagiji nadin u odnosu na uobidajnu postavku
zahtjeva/dokaza u vezi sa tehni¢ko profesionalnom kvalifikacijom ponudaca, zbog €ega bi samo
takav zahtjev jedino mogao zadovoljiti ugovomi organ pri ocjeni uspjes$nosti ponudaca u
tehni¢ko profesionalnom smislu, te u konagnici, na bazi kojih konkretnih analiza trZiSta predmeta
nabavke, je doSao do zakljuZka da prili¢no sloZene i neuobitajne zahtjeve moZe nesmetano
ispuniti dovoljan odgovarajuéi broj ponudaca da bi takva nabavka ostvarila svoju svrhu te da je
navedeni zahtjev nesmetano tehnicki ostvariv."

Uvazavajuéi sve naprije navedeno, potrebno je izmjeniti tenderski zahtjev na nadin da isti
glasi:

,.3.2.3 Tehni¢ka i profesionalna sposobnost

3.2.3.1S8to se ti¢e tehnitke i profesionalne sposobnosti, Ponuditelji trebaju ispuniti
sljedede minimalne uvjete:

a) Uspjesno iskustvo ponuditelja u realizaciji 1 (jednog) Ugovora u posljednje 3 (tri)
godine, rafunajuéi od dana objave obavijesti o nabavi, minimalne vrijednosti u iznosu od
150.000,00 KM bez PDV-a iz oblasti isporuke istovrsne robe ili sli¢ne robe;

Napomena: Istovrsnim ugovorom smatrati ¢e se smatrati ugovori koji se odnose na
isporuku elektro opreme na pumpnim postrojenjima, dok Ce se pod sliénom robom smatrati ostale
pumpe koje po izvedbi te karakteristikama snage i visine dizanja nisu manje vrijednosti od
opisanih u tehnickom opisu i obrascu za cijenu ponude ili isporuka opreme za sisteme

upravljanja, signalizacije i zastite.,,

ZALBENINAVOD 2.
U tenderskoj dokumentaciji pod tatkom 3.2.3 traZeno je:
»33.2.3 Tehnicka i profesionalna sposobnost

3.2.3.15t0 se tice tehnitke i profesionalne sposobnosti, Ponuditelji trebaju ispuniti
sljedeée minimalne uvijete:

d) Da ie ponuditelj ovlasten za Isporuku, ugradnji i odrzavanje ponudene opreme."
Kao dokaz od ponudaca je traZeno da dostave:

»d) OvlaStenje izdano od proizvodada/distributera opreme na kojem je navedeno da je
ponuditelj ovlasten za isporuku, ugradnji i odrzavanje ponudene opreme."

Predmet nabavke je definisan kao Vrsta Ugovora o javnoj nabavi: ROBE. Clan 49 Zakona
0 javnim nabavkama definiSe usiove Tehnicke i profesionalne sposobnosti u postupku nabavke
robe. Clan 49. Zakona o javnim nabavkama, ne predvida niti u jednoj odredbi bilo kakve
autorizacije ili certifikate. Tzv. Autorizacija proizvodaéa ili dokaz da ponuda¢ ima ovlaStenje od
proizvodaa mozZe biti opravdana samo u izuzetnim slu€ajevima, odnosno ako je materijalnim
zakonom ili prirodom predmeta nabave to opravdano. Iz ovog tenderskog zahtjeva nije vidljivo
da neki specijalni Zakon zabranjuje da se traZena oprema i materijali prodaju bez autorizacije ili
ovlastenja proizvodaéa. :

Na postavljeno pitanje:

»Je i u skladu sa ¢lanom 49 Zakona moguée traiti autorizaciju proizvodaca ili ovlaitenog
distributera?"

Odgovor Agnecije za javne nabavke postavljen je na stranici Agencije dana 26.05.2015
(Prilog Zalbe) glasi:

»Ne, jer ¢lan 49. Zakona ne predvida niti u jednoj odredbi bilo kakve autorizacije ili
certifikate. Tzv. Autorizacija proizvodada ili dokaz da ponuda¢ ima ovlastenje od proizvodaga
moZe biti opravdana samo u izuzetnim sluajevima, odnosno ako je materijalnim zakonom ili
prirodom predmeta nabave to opravdano. Dosadasnji stav je bio da se to moZe samo traZiti za
specijalne robe odnosno robe pod posebnim reZimom a nikako za robe %iroke potro$nje.
Analizirajuéi ¢l. 49 stav (1) ta&. od a) do f) ovlastenje proizvodada (ili generalnog distributera)
ovaj uslov se moZe podvesti jedino moguée pod b): opis tehnitke opremljenosti i osposobljenosti,
s naglaskom na ,,0sposobljenosti" jer ovlaitenje (autorizacija) zapravo znaci da je proizvodad
osposobio ponudaca da rukuje odredenom robom od preuzimanja do isporuke (jer se radi o robi
za koju je nuZno imati poseban rezim skladistenja i distribucije) te da proizvoda¢ u konaénici
neée osporavati kvalitetu robe ili eventualne greske iz razloga §to su kupljeni od neovlaSenog
ponudaca koji nije provjeren od strane njega."

U rjesenju Ureda za razmatranje Zalbi broj IN2-03-07-1-857-6/16 od 08.09.2016 godine
na stranici 8/10 pargraf 4 navedeno je:

»~Pored toga, za ovaj ugovorni organ je sporno i protuzakonito zahtijevati dostavljanje
autorizacije proizvodaéa opreme kojom ponuda¢ nudi njegovu opremu u predmetnoj nabavei."

U rjeSenju Ureda za razmatranje Zalbi broj IN2-03-07-1-1392-8/19 od 04.07.2019 godine
na stranici 29/34 pargraf 4 navedeno je:

,Naime, u ¢lanu 48 1 49 Zakona o javnim nabavkama nigdje nije propisano da ugovorni
organ moZe zahtijevati od ponudaca ovlastenje/autorizaciju koja mora biti izata od strane
proizvodaca. «

U rjeSenju Ureda za razmatranje Zalbi broj JN2-01-07.1-1793-6/19 od 01.08.2019 godine
na stranici 16 navedeno je:

,U vezi prvog Zalbenog navoda ovaj organ konstatuje da je ugovorni organ u svom
izja$njenju broj:03- 4-63-38736/2019 od 05.07.2019 godine naveo da:

,Zalbenim navodom 1 Zaljitelj traZi brisanje zahtjeva navedenog u tabeli 2 dokumentacija,
koju je potrebno dostaviti uz ponudu u svrhu tehnicke ocjene ponuda, tj. ,,potrebno je izmijeniti
tendersku dokumentaciju na nadin da se brie zahtjev za dostavom ,,Ovlastenje proizvodaca
robe/autorizaciju proizvodada opreme iz tenderske dokumentacije. Stav ugovornog ogana je da je
predmetni Zalbeni navod Zalioca osnovan.."

Potrebno je izmijeniti tendersku dokumentaciju u citiranom dijelu obzirom da se time
ograni¢ava konkurencija i vrsi diskriminacija ostalih dobavljata. Ogranienje se ogleda u tome da
predmetnu robu mogu nuditi samo ogranieni broj dobavljada. Dobavlja¢ ne mora da bude
zastupnik niti ovlaSteni predstavnik proizvodata za opremu koja se nudi. Dobavlja¢ nabavlja
opremu kanalima koji su mu dostupni u kvalitetu i rokovima koji su traZeni. Za isporu¢enu robu,
dobavlja¢ odgovara garancijama za dobro izvrSenje ugovora kao i garantnim periodom. Ugovorni
organ nema ugovorni odnos niti sa distributerom niti sa proizvodatem veé isklju€ivo sa
dobavljacem kojem ugovor bude dodijeljen.

Sve naprijed navedeno potvrduje da predmetom nabavke nije opravdan zahtjev za
dostavom autorizacija proizvodada. Potrebno je izmijeniti tendersku dokumentaciju na nacin da
se brise tadka 3.2.3.1 pod d) obzirom da &lan 49 ZIN ne predvida autorizacije.

ZALBENINAVOD 3.
U tenderskoj dokumentaciji pod tatkom 3.2.3.2 b) traZeno je:
,»Sve angaZirano osoblje mora komunicirati na jednom od tri sluZbena jezika u BiH."

Zakon o javnim nabavkama ne poznaje kvalifikaciju kandidata u pogledu jezicke
osposobljenosti.

Postavlja se pitanje zbog ega je postavljen zahtjev da ,;sve angaZirano osoblje" mora
komunicirati na jednom od tri sluZbena jezika u BiH ako u konkretnom sluéaju tehnicke usluge
koje se izvrSavaju se izvode na radunalima a ne sa ljudima. Nadalje, izvoda¢i mogu angaZovati
ovlastenog prevodioca &ije usluge mogu iskoristiti u slu¢aju kada je neophodna komunikacija

stru¢nih lica sa ugovornim organom.

Dakle u potpunosti je neosnovan zahtjev da: ,,Sve angaZirano osoblje mora komunicirati
na jednom od tri sluzbena jezika u BiH." I takav zahtjev uopée nema uporiste u Zakonu o javnim
nabavkama te je iskljucivo diskriminirajuéi.

UvaZavajuéi naprijed izneseno, potrebno je da se predmetni zahtjev tenderske
dokumentacije brise.

U skladu sa svim naprijed navedenim predlaemo da ugovorni organ usaglasi zahtjeve
tenderske dokumentacije sa zakonskom regulativom i omoguéi transparentnost i konkurenciju u
provodenju javne nabavke sve samo sa jednim ciljem najefikasnijeg kori§tenja javnih sredstava.

U slu¢aju da Ugovomi organ ne nade ovu Zalbu osnovanom predlaze da ova Zalba bude
dostavljena na odlu¢ivanje Uredu za razmatranje Zalbi BiH s prijedlogom da Ured za razmatranje
zalbi uvaZi ovu Zalbu i nalozi Ugovornom organu izmjenu tenderske dokumentacije na naéin da
istu u svim dijelovima uskladi sa Zakonom i podzakonskim aktima.

Ukoliko Ured za razmatranje Zalbi utvrdi da je zalba osnovana zahtijevamo da se izvrsi
povrat naknade za pokretanje Zalbenog postupka. U sluéaju prihvatanja Zalbe kod URZ-a molimo
da nam se predmetna sredstva vrate na na$ radun br. 132-100-03001700-97 kod NLB Banka dd
Sarajevo. Ponuda¢ potrazuje i troskove za sastav i podnoSenje ove Zalbe putem kvalificiranom
punomoénika - advokata u iznosu od 240 KM.

Ugovorni organ u svom izja$njenju navodi:
Zalbeni navod 1
Odgovor Ugovornog tiiela:

Uvidom u stanje cijena na trZi§tu evidentno je da nabavka i ugradnja 3 crpke rashladne vode
cijenom viSestruko premasuje nabavku i ugradnju elektro opreme. Sukladno tome nabavka i
ugradnja crpki rashladne vode mora biti suitina predmetnog tendera. Vezano na ovo i trazene
kvalifikacije u pogledu tehnicke i profesionalne sposobnosti moraju se odnositi na nabavku i
ugradnju crpki rashladne vode.

Vezano za opis tenderske dokumentacije, elektro oprema je detaljnije opisana, jer se radi o
opremi sa velikim brojem komponenata koje se moraju detaljno opisati i specificirati, da bi se
moglo uvezati u na$ postojeci sustav.

Kao §to sami naziv predmeta nabave upucéuje da se jasno radi o nabavi crpki rashladne vode, a
posto vise od 70% procjenjene vrijednosti nabave pripada crpkama rashladne vode, Ugovorno
tijelo je sukladno tome traZilo referencu za predmet nabavke.

Na navode Zalitelja da je prosto nevjerovatno da postoji jo¥ jedan projekat koji je identi¢an
traZenoj tenderskoj dokumentaciji, Ugovorno tijelo nije uopde trazilo identidan projekat, nego je
traZilo 1 ugovor istovrstan predmetu nabavke, ili sli¢nim vrstama roba gdje se smatraju sve ostale
pumpe koje po visini i snagi nisu manje od opisanih u tehni¢kom opisu.

Tako da je Ugovorni organ postupio transparentno i da na ovaj nadin postavljeni uvjeti upravo
omoguéavaju aktivnu konkurenciju i ravnopravan poloZaj svih potencijalnih ponuditelja.
Odredbama ¢lana 7. stav 4. tatka a) Uputstva za pripremu modela tenderske dokumentacije i

ponudg je propisano ,,Ako ugovorni organ od kandidata/ponudaca kao dokaz tehnicke i
profesionalne sposobnosti traZi popis ugovora, smatra se da je uslov:

a) U vezi. s p{edmetom nabavke, odnosno grupom predmeta nabavke, ako se traZi dokaz o izvrienju
istog ili sli¢nog, odnosno istih ili sli¢nih ugovora kao $to je predmet nabavke, odnosno lot".

Dakle, ugovorni organ ima diskreciono pravo da zahtijeva uspjes$no iskustvo na istim poslovima
kao $to je predmet nabavke ili da prihvati i ugovore sliéne predmetu nabavke. Ugovorni organ u
konkretnom slu¢aju zahtijeva dokaz o izvrienju istog ili sliénog ugovora, pri ¢emu definiSe $ta
smatra istim, a §ta sli¢nim ugovorom. S obzirom da je ugovorni organ definisao to¢no §ta smatra
istim, a §ta sliénim ugovorima, on je postupio u skladu s navedenom odredbom Uputstva, te se
navod Zalitelja smatra neosnovanim. Takav stav zauzeo je i Ured za razmatranje Zalbi broj JN2-
03-07-1-1093-7/22 od 18.05.2022. godine.

Zalbeni navod 2.0svréuéi se na naprijed istaknuti navod Zalitelja Ugovorno tijelo posebno isti¢e
da se u konkretnom predmetu nabave NE radi o nabavci robe $iroke potro$nje. Ovdje se radi o
nabavci specifiéne robe koja sluZi za specifi¢nu svrhu i namjenu Navedana je oprema specificna
(crpka usisava sa dubine od 27m i izbacuje vodu na visinu od 10m, te u sli¢aju ne struéne
ugradnje mozZe doéi do velikih vibracija i ofteéenja dijela opreme) i predmetnu opremu mora
ugraditi ovlastena i osposobljena osoba za ugradnju istih stavki tenderske dokumentacije.

Nadalje zbog vrste robe, njene specifi¢nosti i vrijednosti traZeni uvjeti su u skladu s predmetom
nabave. Nigdje se u tenderskoj dokumentaciji ne traZi "autorizacija". TraZenu robu moZe ponuditi
i trazeno ovlastenje dostaviti bilo koji ponuditelj kojeg ovlasti proizvoda¢ ili distributer robe. Cilj
nije bilo koga eleminirati iz postupka nabave, nego osigurati §to kvalitetnije ponude, te smanjenje
rizika nastajanja Stete. Sve sukladno ZJN i Uputstvu za pripremu modela tenderske
dokumentacije 1 ponuda («SI glasnik BiH» br. 90/14).

Sijedom prednje iznesenog Ugovomo tijelo i ovaj Zalbeni navod smatra neosnovanim.

Zalbeni navod 3. Kako se radi o Elektroenergetskom objektu od iznimne vaZnosti ne samo za JP
EPHZHB d.d. Mostar nego i EES BiH, koji je po mnogo &emu jedan od najsloZenijih
elektroenergetskih objekata u EES, Narugitelj je propisao odredenc zahtjeve koji ponuditelji
moraju ispuniti. Ovi zahtjevi nisu zatraZeni u cilju smanjenja konkurentnosti ponuditelja, nego u
cilju smanjenja rizika od kvara odnosno pogre§ne manipulacije tijekom i nakon ugradnje
predmeta nabave. Moramo istaéi da dio zahtjeva proizlazi iz zakonskih obveza koje JP EP HZHB
d.d. Mostar mora ispuniti.

Stoga isti¢e posebno stavke iz predmeta nabave:

Stavka 1 Izrada Izvedbenog projekta Stavka 2. Izrada tehnitke dokumentacije Stavka 9. Pustanje
u pogon Stavka 10. Obuka korisnika

Neosporno je da Stavke 1. i 2. moraju biti dostavljene na jednom od tri sluzbena jezika u BiH.
Stavke 9.1 10. (kao i ostale stavke 3-7. prilikom demontaZe stare opreme i montaZe nove opreme)
iziskuju prisan rad s osobljem elektrane Navodimo i da je taj rad u radnom okruZenju u kojem se
govori izriéito na jednom od tri sluzbena jezika u BiH. Stoga je stav JP EPHZHB d.d. Mostar da
bilo koji drugi oblik komunikacije poveéava rizik od pogre$nog prijevoda ili interpretiranja istog
te samim tim i poveéava rizik od pogre$ne manipulacije opremom i eventualnih kvarova koji
mogu proisteéi iz prethodno navedenog razloga.

Jo$ jednom navodi da se radi o objektu naponske razine od 12 V DC sve do uklju¢ivo 220 kV
AC, te da ée pri izvodenju radova svi ostali sustavi elektrane raditi normalno

Na temelju svega naprijed iznesenog istiemo da ovako postavljen zahtje\f ne ugrozava
konkurentnost, a sve u cilju kako bi se zbog sloZenosti posla predmetna isporuka i radovi izvrsili
sigurno i kvalitetno na zadovoljstvo svih strana.

Sijedom prednje iznesenog Ugovomo tijelo i ovaj Zalbeni navod smatra neosnovanim.

Kako je ova Zalba u cijelosti neosnovana, neosnovan je i zahtjev za tro§kove sastava i podnosenja
zalbe.

S obzirom na naprijed navedeno, Ugovorno tijelo proslijeduje izjasnjenje sa cjelokupnom
dokumentacijom Uredu za razmatranje Zalbi u Mostaru, te predlaZe da se Zalba Zalitelja ELCOM
d.0.0. Tuzla zastupan po punomoéniku Miroljubu Radomiroviéu, odvjetniku iz Tuzle odbije,
odnosno da se postupak javne nabave nastavi.

Zalitelj je dostavio odgovor na izjaSnjenje ugovornog organa u kojem navodi da ugovorni organ
nije u skladu s ¢lanom 102. stav (2) dokazao svoje navode, pa je isto u cijelosti pausalno.

1.U vezi sa izjaSnjenjem ugovornog organa o prvom Zalbenom navodu istie da ne sadr?i dokaze
koji potvrduju &injenico stanje.

2. U vezi sa izjaSnjenjem ugovornog organa o drugom Zalbenom navodu isti¢e da zakonski
propisi robu koja je predmet nabavke ne defini§u kao specifi¢nu i izuzetno zahtjevnu opremu, te
je navod ugovornog organa pausalan. To 3to se radi o pumpi ne zna&i da ona nije roba $iroke
potrosnje. Roba vojne industrije ili medicinske opreme je roba koja nije za Siroku potrosnju, pa
zakonski propisi u biH dodatno regulidu pitanja prometovanja takvom robom. Dakle predmetna
roba spada u grupu robe Siroke potrodnje u skladu s Direktivom 1999/44/Ez, te Direktivom od
23.06.2011. godine. U pogledu bojazni ugoovrmog organa da ugovor neée biti uspjesno izvrien,
navodi da ni ovlaStenje proizvodada ni distributera ne predstavlja nikakvu potvrdu uspjesne
realizacije ugovora u predmetnom postupku jer se ugovomni odnos ponovo uspostavlja izmedu
ponudada i ugovornog organa i treca lica nisu u obavezi garantovati uredno izvrienje ugovora u
ime ponudata bez obzira na ovlaltenja. Takve bojazni ugovorni organ treba rjesavati
instrumentima poput garancije za uredno izvrenje ugovora, a ne formalnim dokumentima koji
ograni€avaju konkurenciju i koji nisu propisani Zakonom o javnim nabavkama.

U vezi sa izjaSnjenjem ugovornog organa o treéem Zalbenom navodu istie da se Zalbenim
navodom ne osporava &injenica da ponuda mora biti na jednom od sluzbenih Jemka u BiH.
Zalbeni navod se odnosi na zahtjev taCke 3.2.3.2b) kojim je propisano da sve angaZirano osoblje
mora komunicirati na jednom od tri sluZbena jezika u BiH. Ugovomi organ u izjagnjenju propusta
utvrditi da je u tacki 4.6. jezik i pismo ponude definisano: Prateéi dokumenti u ponudi i $tampana
literatura, koje dostavlja ponuda& mogu biti napisani i na engleskom jeziku. Ako se radi o jeziku
razli¢itom od engleskog mora biti prevedena na jedan od sluzbenih jezika u BiH. Iz naprijed
navedenog je ocigledno da je ugovormom organu prihvatljiv i engleski jezik ali i prijevod sa
drugih jezik, a s druge strane u tagki 3.2.3.2.b) navodi da lica moraju komunicirati na jednom od
sluzbenih jezika u BiH. U izjasnjenju ugovorni organ neosnovano iskljuduje moguénost
angaZovanja ovlaStenog prevodioca, zanemarujuéi &injenicu da su stalni sudski tumadi
angaZovani u upravnim postupcima i pred sudovima u Bih te se prijevodi istih koriste kao
relevantni. Isti¢e dalje da ¢lanom 2. Uredbe o stalnim sudskim tumadima je propisano da sudski
tuma¢ vrsi prevodenje govora i pisanog teksta sa jednog od sluZbenih jezika na strani jezik, sa

stranog jezika na jedan od sluzbenih jezika i sa stranog jezika na strani jezik, te da ugovorni
organ nije ovlasten za isklju¢ivanje moguénosti koristenja prevodioca/sudskog tumata.

Prije nego se upustio u meritorno odludivanje, ovaj organ je pristupioo provjeri formalnih
pretpostavki za ulaganje Zalbe koje moraju biti ispunjene na strani Zalitelja, kako bi se uopce
pristupilo njenom rjeSavanju, a odnose se na pretpostavke u skladu sa &lanom 109., 105. i 108.
stav (3) Zakona o javnim nabavkama (,,SluZbeni glasnik BiH, br. 39/14; u daljnjem tekstu: ZJN)
i utvrdio da su ispunjeni uslovi za postupanje po istoj na naéin kako definiraju odredbe navedenih
¢lanova.

Nakon §to su prednje pretpostavke preispitane, postupajuéi po Zalbi u Zalbenom postupku
pred ovim organom, izvedeni su dokazi temeljem pregleda dostavljenog materijala, odnosno
tenderske dokumentacije, te je izvrSena analiza svakog dokaza pojedinaéno i u njihovoj
medusobnoj vezi, a u odnosu na albene navode i propisani zakonski postupak, ovaj organ je
utvrdio da je potrebno rijesiti kao u dispozitivu odluke iz sljedeéih razloga:

Zalba je osnovana.

1. U vezi sa navodom Zalitelja kojim osporava tadku 3.2.3.1.a) tenderske dokumentacije
jer smatra da je zahtjev za kvalifikaciju u pogledu sliéne opreme nesrazmjeran predmetu nabavke
ili pogreSno formuliran, jer ne predvida kvalifikacije u pogledu sliine opreme za sistem
upravljanja, signalizacije i zastite, dok predvida pojam sli¢ne opreme samo za crpke koje nisu
sustinski dio predmeta nabavke, ugovorni organ isti¢e da nabavka i ugradnja tri crpke viSestruko
premasuje nabavku i ugradnju elektroopreme.

Uvidom u tendersku dokumentaciju, ovaj organ je utvrdio da je tatkom 2.1.1 predmet
nabavke opisan na sljedeéi nagin: Predmet ovog postupka je nabava i ugradnja roba: , Nabava i

ugradnja crpki rashladne vode s upravljackim ormarom — SP CHE Capljina“ prema TroSkovniku

i opisu iz Priloga 3 - Obrazac za cijenu ponude.

Osporenom ta¢kom,3.2.3.1. propisano je:

3.2.3.1 Sto se tiée tehnitke i profesionalne sposobnosti, Ponuditelji trebaju ispuniti
sljedeée minimalne uvjete:

a) Uspjesno iskustvo ponuditelja u realizaciji 1 (jednog) Ugovora u posljednje 3 (tri)
godine, ratunajuéi od dana objave obavijesti 0 nabavi, minimalne vrijednosti u iznosu od
150.000,00 KM bez PDV-a iz oblasti isporuke istovrsne robe ili sli¢ne robe;

Napomena: Istovrsnom robom smatrati e se roba koja je specificirana u obrascu za cijenu
ponude i tehni¢kim specifikacijama, dok e se pod sli¢nom robom smatrati ostale pumpe koije po

izvedbi te karakteristikama snage i visine dizanja nisu manje vrijednosti od opisanih u tehni¢kom
opisu i obrascu za cijenu ponude.

Sa tim u vezi, ovaj organ isti¢e da je &lanom . 49.ZJN propisano, izmedu ostalog:

U postupku javne nabavke roba ugovorni organ moZe zahtijevati jedan ili vise dokaza o
tehni¢koj i profesionalnoj sposobnosti kandidata/ponudaca, i to:
a) spisak izvrSenih ugovora u skladu s &lanom 48. stav (2) ovog zakona, a koji su u vezi s

predmetnom nabavkom, za period ne duZi od tri godine ili od datuma registracije, odnosno
poetka poslovanja, ako je kandidat/ponudag registriran, odnosno poceo s radom prije manje od
tri godine;

Odredbama &lana 7. stav 4. tacka a) Uputstva za pripremu modela tenderske
dokumentacije i ponuda je propisano ,,Ako ugovomi organ od kandidata/ponudaca kao dokaz
tehnicke i profesionalne sposobnosti traZi popis ugovora, smatra se da je uslov:

a) u vezi sa predmetom nabavke, odnosno grupom predmeta nabavke, ako se traZi dokaz
o _izvréenju istog ili sli€nog. odnosno istih ili sliénih ugovora kao §to je predmet
nabavke, odnosno lot® .

Dakle, ugovorni organ ima diskreciono pravo da zahtijeva uspje$no iskustvo na istim
poslovima kao 3to je predmet nabavke ili da prihvati uspje$no iskustvo na izvrSenju ugovora
sli¢nih predmetu nabavke. Ugovorni organ u konkretnom sluaju zahtijeva dokaz o izvrSenju
ugovora iz oblasti isporuke istovrsne ili sliéne robe, pri ¢emu u napomeni definiSe: $ta smatra
Jistovrsnom robom* a §ta smatra ,,sliénom robom*.

S tim u vezi ovaj organ istiGe da je &lanom 53. stav (1) Zakona o javnim nabavkama
propisano da ugovorni organ u tenderskoj dokumentaciji daje jasne i potpune informacije o
uslovima ugovora i postupku zakljuenja ugovora koje su ponudadima dovoljne za pripremu
ponuda na stvarno konkurentskoj osnovi.

Ono §to je sporno, a na §to i Zalitelj osnovano ukazuje je da ugovorni organ smatra
,.istovrsnom robom robu koja je specificirana u obrascu za cijenu ponude i tehnic¢kim
specifikacijama“. Prakti¢no je nemogude ispuniti tako definisan uslov, jer se ne moZe desiti da
postoji identiéna tehni¢ka specifikacija predmetnoj. U pogledu definisanja sli¢ne robe, ovaj organ
naglasava, da nije u skladu s citiranim odredbama Zakona i Uputstva zahtijevati istu ili sli¢nu
robu, nego uspjedno iskustvo na izvrienju istih ili sliénih ugovora. Tako je ugovorni organ bio
duZan definisati $ta smatra ugovorom sliénim predmetu nabavke. Takode je bitno napomenuti da
je predmet nabavke: nabavka i ugradnja crpki, te da tehnicka specifikacija ukljucuje i nabavku i
druge robe pored tri crpke, te inZenjerske, masinske i druge radove, pa nije u skladu s odredbom
¢lana 7. Uputstva propisati da je sli€na roba pumpe koje po izvedbi te karakteristikama snage i
visine dizanja nisu manije vrijednosti od opisanih u tehni¢kom opisu i obrascu za cijenu ponude.
Ugovomi organ moZe navesti samo §ta smatra iskustvom sliénim predmetu nabavke a ne moZe na
nadin kako je to uinio u napomeni osporene tatke propisati 3ta je sliéna roba. Imajuéi u vidu da
postavljeni uslov u osporenoj tatki tenderske dokumentacije nije na adekvatan nacin definisao 3ta
se smatra uspjednim iskustvom u realizaciji istog ili sli¢nog ugovora kao §to je predmet nabavke,
ovaj organ cijeni navod Zalitelja osnovanim.

2. U vezi sa navodom Zalitelja kojim osporava tatku 3.2.3.1. d) tenderske dokumentacije
jer smatra da je suprotno &lanu 49. ZJIN i stavu i mi§ljenju Agencije za javne nabavke, te Ureda
za razmatranje Zalbi BiH zahtijevati autorizaciju proizvodada, jer takav uslov nije propisan ni
posebnim materijalnim propisom, ugovorni organ isti¢e da je predmet nabavke specifi¢na roba
koju mora ugraditi ovlastena i osposobljena osoba za ugradnju.

S tim u vezi, ovaj organ je uvidom u tendersku dokumentaciju utvrdio da je osporenom
tackom ugovorni organ propisao sljedece:

3.2.3.1 Sto se tice tehnitke i profesionalne sposobnosti, Ponuditelji trebaju ispuniti
sljedeée minimalne uvjete: d) Da je ponuditelj ovlasten za isporuku, ugradnii i odrZavanje
ponudene opreme.

Tagkom 3.2.3.2 propisano je Ocjena tehnicke i profesionalne sposobnosti ponuditelja ée
se izvrditi na osnovu jednog ili vise dokaza: d) Ovlastenje izdano od proizvodada/distributera
opreme na kojem je navedeno da je ponuditelj ovlasten za isporuku, ugradnju i odrZavanje
ponudene opreme.

Clanom 49. Zakona o javnim nabavkama propisano je:

(1) U postupku javne nabavke robe ugovorni organ moze zahtijevati jedan ili viSe dokaza o
tehnickoj i profesionalnoj sposobnosti kandidata/ponudaca, i to:

a) spisak izvr$enih ugovora u skladu s ¢lanom 48. stav (2) ovog zakona, a koji su u vezi s
predmetnom nabavkom, za period ne duzi od tri godine ili od datuma registracije, odnosno
pocetka poslovanja, ako je kandidat/ponuda¢ registriran, odnosno poceo s radom prije manje od
tri godine;

b) opis tehnitke opremljenosti i osposobljenosti kandidata/ponudata, mjere za osiguranje
kvaliteta i njegovu opremljenost i osposobljenost za ispitivanja i istrazivanja;

¢) navode o angaZiranom tehni¢kom osoblju i tehnickim organima, za poslove postavljanja i
instalacije robe koja se nabavlja, a za koje se ne moZe zahtijevati da su zaposleni kod
kandidata/ponudaca;

d) uzorke, opise i/ili fotografije robe koja je predmet isporuke, a &iju je vjerodostojnost
kandidat/ponuda¢ obavezan potvrditi ako to ugovorni organ zahtijeva;

¢) uvjerenje koje izdaje nadlezna institucija ili agencija za kontrolu kvaliteta, a kojim se potvrduje
da na odgovarajuéi nadin taéno oznaCena roba odgovara odredenim specifikacijama ili normama;
f) potvrdu kandidata/ponudada o prihvatanju postupka kontrole robe sloZenije vrste ili robe koja
izuzetno treba sluZiti nekoj posebnoj svrsi, koju provodi ugovorni organ ili u njegovo ime
nadle?ni organ zemlje sjedidta privrednog subjekta, a koja se odnosi na proizvodne kapacitete
privrednog subjekta i, ako je potrebno, na nadin izrade studija i istraZivanja, te mjere za kontrolu
kvaliteta koje koristi privredni subjekat.

Imajuéi u vidu navedeno, ovaj organ istiCe da postavljeni zahtjev u osporenoj tacki
tenderske dokumentacije nije u skladu s &lanom 49. Zakona o javnim nabavkama. Navedenom
odredbom nije predvideno da ugovorni organ moze traZiti ovlastenje proizvodaca ili distributera
za isporuku, ugradnju i odrZavanje robe. Prije svega, ovlastenje za isporuku od strane
proizvodada ili distributera znalajno ogranicava konkurenciju, bez da je to opravdano
predmetom nabavke ili da je propisano posebnim materijalnim propisom. Ugovorni organ u
izja$njenju navodi da se radi o specifinoj robi, ali ne dostavlja ni jedan dokaz niti upucuje na
materijalnu odredbu da predmetnu robu mogu prodavati samo oni ponudadi koji imaju posebna

ovlatenja. Dalje, ovlastenje za ugradnju i servisiranje robe odnosi se na osoblje ponudaca, pa je
ugovorni organ imao moguénost zahtijevati posebne uslove za tehni¢ko osoblje angaZzovano za
poslove postavljanja i ugradnje predmetne robe za koje ne moze zahtijevati da je zaposleno kod
ponudaa u skladu s ¢lanom 49. tatka c¢) ZIN, a ne zahtijevati da ponuda¢ ima ovlastenje
proizvodaca/distributera za ugradnju robe. I na kraju u vezi sa ovlastenjem za odrZavanje robe,
ovaj organ isti¢e da je ugovomi organ tatkom 3.2.3.2.c) zahtijevao c) Izjava ili certifikat od
proizvodaca/ovladtenog distributera da ima minimalno jednog servisera, za_montaZu i servis
vertikalnih crpki sa dugim vratilom, pa se zahtjev u tacki 3.2.3.2. d) smatra nesrazmjernim i
ograni¢avaju¢im, §to je suprotno ¢&lanu 44, stav (3) Zakona o Jjavnim nabavkama koji glasi:
~Minimum kvalifikacionih uslova koje ugovorni organ odredi za kandidate/ponudage, kao i
dokumenti koji su potrebni za njihovo dokazivanje obavezno treba da budu srazmjerni predmetu
javne nabavke i u skladu s njim. Postavljeni uslovi ne smiju imati ograni¢avajuéi karakter na
konkurenciju i moraju biti jasni i precizni.*

Dakle, zahtjev iz tatke 3.2.3.2.d) nije u skladu sa &lanom 49. i &lanom 44. Zakona o
Javnim nabavkama, te se navod Zalitelja cijeni osnovanim.

3. U vezi sa navodom Zalitelja kojim osporava tagku 3.2.3.2. b) tenderske dokumentacije
jer smatra da je suprotna Zakonu o javnim nabavkama i da ima diskriminirajuéi efekat, ugovorni
organ istiCe da dio zahtjeva proizlazi iz zakonskih obaveza ugovornog organa, da se stavke 1. i 2.
dostavljaju na jednom od sluzbenih jezika u BiH, a da stavke 9. i 10 te stavke 3.-7. iziskuju prisan
rad s osobljem ugovornog organa te od bojazni od pogreSnog prevoda povedava se rizik od
pogresne manipulacije opremom.

Sa tim u vezi, ovaj organ je uvidom u tendersku dokumentaciju utvrdio da je osporenom
tatkom ugovorni organ propisao sljedeée:

3.2.3.1 Sto se tie tehnicke i profesionalne sposobnosti, Ponuditelji trebaju ispuniti

sljedece minimalne uvjete: b)) Primjerena kadrovska osposobljenost:

b) 1. - jedan diplomirani inZenjer strojarstva s poloZenim struénim ispitom i minimalno
pet (5) godina radnog iskustva.

b) 2. - jedan diplomirani inZenjer elektrotehnike/magistar inZenjer elektrotehnike s
minimalno 5 (pet) godina radnog iskustva na poslovima projektiranja, implementiranja,
nadogradnje ili odrZavanju PLC sustava osposobljen za rad sa WinCC sustavom i Simatic
kontrolerima.

Tagkom 3.2.32.b) propisano je Ocjena tehnike i profesionalne sposobnosti ponuditelja ée
se izvrSiti na osnovu jednog ili vise dokaza.

Dokazi o ispunjavanju uvjeta kadrovske osposobljenosti:

*Lista, potpisana i ovjerena od strane Ponuditelja, o broju i strukturi angaZiranog ili

stalno uposlenog osoblja navedenog u tocki 3.2.3.1 b) koje je odgovorno za provedbu Ugovora.
Za angaZzirano osoblje koje nije stalno uposleno kod ponuditelja potrebno je dostaviti
odgovarajuéi ugovor o radnom angaZmanu (ugovor o djelu, ugovor o obavljanju privremenih i
povremenih poslova i sl.).

Sve angaZirano osoblie mora komunicirati na jednom od tri sluZbena jezika u BiH,

Imajuéi u vidu navedeno utrdeno &injeniéno stanje, ovaj organ istice da ugovorni organ
nije dokazao ovom organu niti je uputio na materijalni propis koji bi opravdao propisani sporni
zahtjev. Ugovomi organ samo navodi da to proizlazi iz zakonskih obaveza ugovornog organa ali
bez konkretnih odredbi kako bi ovaj organ uvjerio da je osporeni zahtjev opravdan. Ugovorni
organ smatra da bi pogresan prijevod mogao ugroziti pravilno rukovanje opremom, medutim
bojazan ne opravdava postavljanje zahtjeva kojim se ograni¢ava konkurencija medu ponudacima,
jer ako Zakon ostavlja moguénost angaZovanja osposobljenog osoblja, u specifi¢nim okolnostima
to angaZovano osoblje ne mora koristiti jedan od sluzbenih jezika u BiH, nego ponuda¢ ima
pravo angaZovati ovlastenog prevodioca ili sudskog tumaca.

Imajuéi u vidu navedeno, ovaj organ cijeni navode Zalitelja osnovanim zbog Cega se
poniStava osporena tenderska dokumentacija.

Zalitelj zahtijeva naknadu troskova sastava Zalbe u iznosu od 240,00 KM. Imajuéi u vidu da je
zalitelj uspio sa Zalbom, usvaja se i zahtjev da mu se dodijele troskovi sastava Zalbe po advokatu u iznosu od
240,00 KM, a sve u skladu sa &lanom 18. stav (2) i &lanom 33. Tarife o nagradama i naknadi troSkova za rad
odvjetnika u FBiH, koji propisuje naknadu u neprocjenjivim predmetima za sastav Zalbe u upravnom
postupku.

Povrat uplaéenih sredstava na ime naknade za pokretanje Zalbenog postupka, u iznosu od
5.000,00 KM izvrsit ée se na osnovu posebnog rjeSenja ovog organa, u skladu sa ¢lanom 108.
stav (7) Zakona o javnim nabavkama i &l. 4. Instrukcije o nacinu uplate, kontrole i povrata
naknada propisanih ¢lanom 108. Zakona o javnim nabavkama.

Na osnovu &injenica utvrdenih u postupku i provedenih dokaza, shodno ¢lanu 104. 1 111.
stav (1) tatka d) Zakona o javnim nabavama ovoj organ rijeSio je Zalbu, kao u dispozitivu ovog
rjesenja.

Pouka o pravnom lijeku:

Ovo rjeSenje je kona¢an upravni akt. Protiv ovog rjeSenja moZe se podnijeti tuzba u upravnom
sporu pred Sudom Bosne i Hercegovine u roku od 30 dana od dana prijema rjeSenja. Taksa na
tuZbu iznosi 100,00 KM.

PREDSJEDNIK VIJECA
Tlija Ignjatic, dipl. iuf.

R

Dostaviti: S/

- ELCOM d.o.o. Tuzla putem advokata Miroljuba Radomiroviéa iz Tuzle
- JP Elektroprivreda HZHB d.d. Mostar

- Evidencija

- aa

